
Dövlət proqramında region-
larda təhsil sahəsində bir sıra 
tədbirlərin həyata keçirilməsi 
nəzərdə tutulub. İqtisadi cəhətdən 
dayanıqlı və dünyanın aparıcı 
təhsil sistemlərinin standartlarına 
uyğun təhsil sistemi Azərbaycanda 
kadr hazırlığının, təhsili idarəetmə 
sisteminin və təhsil infrastruk-
turunun qabaqcıl beynəlxalq 
təcrübəyə və Azərbaycanın inkişaf 
konsepsiyasına uyğun yenidən 
qurulmasına imkan verərək, 
ölkədə biliklərə əsaslanan iqtisa-
diyyatın davamlı inkişafını təmin 
etməyi hədəfləyir.

Ölkənin şimal-qərb bölgəsində 
UNEC-in (Azərbaycan Dövlət İqti-
sad Universiteti) Zaqatala filialının 
yaradılması bu konsepsiyanın 
mühüm tərkib hissəsidir. UNEC-
in Zaqatala filialı Azərbaycan 
Respublikasının Prezidenti İlham 
Əliyevin regionların sosial-iqtisa-
di inkişafı üçün yüksək ixtisaslı 
kadrlara tələbatı təmin etmək, 
bölgələrdə yaşayan gənclərin 
seçdikləri ixtisaslar üzrə keyfiyyətli 
ali təhsilə çıxış imkanlarını 
genişləndirmək, eləcə də ali təhsil 
müəssisələrinin mövcud maddi-
texniki və kadr potensialından 
istifadənin səmərəliliyini artırmaq 
məqsədilə 2016-cı il 29 aprel 
tarixli sərəncamı ilə yaradılmışdır. 
Filial 15 sentyabr 2016-cı ildə 
“Bilik günü”ndə UNEC-in rektoru, 
professor Ədalət Muradovun və 
rayon icra hakimiyyətinin başçısı 
Mübariz Əhmədzadənin xeyir-du-
ası ilə fəaliyyətə başlamış, I kursa 
qəbul olunanlara tələbə biletləri 
təqdim edilmişdir.

Açılışında ölkə başçısı cənab 
İlham Əliyevin iştirak etdiyi filial 
yüksək səviyyəli maddi-texniki 
baza ilə təmin olunmuşdur. Belə 
ki, auditoriyalar proyektorlar, im-
tahanların elektron formada təşkil 
edilməsi üçün 30 nəfərlik fərdi 
kompüter və 82 nəfərlik xüsusi qu-

ruluşda kompüter stolları ilə təmin 
edilmişdir. Burada 80 nəfərlik 
tələbə yeməkxanası, 40 nəfərlik 
müəllimlər, əlavə olaraq qonaq-
lar üçün 12 nəfərlik yeməkxana 
hazırlanmış və avadanlıqlarla 
təchiz edilmişdir. Bundan əlavə, 
VI mərtəbədə Heydər Əliyev 
Mərkəzi və kitabxana tələbələrin 
istifadəsinə verilmişdir.

2019–2020-ci tədris ili üçün 
filialın tanınması və təbliğatı işi ilə 
yanaşı, daha effektiv olaraq Təhsil 
Nazirliyi və universitet rəhbərliyi 
keçid balının və təhsil haqqının 
azaldılması ilə bağlı mühüm 
tədbirlər həyata keçirmişdir. Belə 
ki, əyani təhsil forması üzrə təhsil 
haqqı 1200 manat, qiyabi təhsil 
forması üzrə 1000 manat təyin 
edilmişdir. Eləcə də, semestr 
ərzində yüksək nəticələr əldə 
edən tələbələr bir sıra imtiyaz-
lar əldə edirlər. Belə ki, semestr 
ərzində ən yüksək göstəriciyə 
malik olan tələbə 1 semestrlik 
UNEC-də pulsuz təhsil almaq 
şansı qazanır.

Zaqatala filialının tələbələri 
həm də UNEC-də təşkil edilmiş 
4 il ərzində UDİD (ikili diplom) 
proqramı vasitəsilə 2 ixtisas üzrə 2 
diplom əldə etmək şansı qazanır-
lar. Proqrama qoşulan tələbələr iki 
ixtisasa yiyələnməklə, gələcəkdə 
əmək bazarında layiqli yer tutmaq 
və onun tələblərinə çevik uyğun-
laşmaq imkanı əldə edirlər.

Dərs və imtahan prosesləri və 
ümumiyyətlə, filialın fəaliyyəti daim 
UNEC rektorluğunun diqqətində 
olmuşdur. Universitetin rektoru, 
professor Ə. Muradov, rəhbərliyin 
digər təmsilçiləri dəfələrlə filial-
da olmuş, dəyərli məsləhətlər 
və tövsiyələr vermiş, filialın 
fəaliyyətinin universitetin tələbləri 
səviyyəsinə çatdırılmasına əməli 
yardım etmişlər.

Bunun nəticəsində rektor 
tərəfindən UNEC-in Zaqatala filia-

lının inkişafı, tədrisin keyfiyyətinin 
artırılması və təşkilinin 
təkmilləşdirilməsi məqsədilə 
tədbirlər planı təsdiq edilmişdir.

Filiala tələbə qəbulu 
Azərbaycan Respublikasının 
Dövlət İmtahan Mərkəzi tərəfindən 
aparılır. İlk tədris ilində əyani 

təhsil forması üzrə 113, cari 
təhsil ilində isə respublikanın 
müxtəlif bölgələrini təmsil edən 
314 nəfər filiala qəbul olunmuş-
dur.  2016-cı tədris ilində 4 ixtisas 
üzrə fəaliyyətə başlayan UNEC-in 
Zaqatala filialı bu gün əyani və qi-
yabi təhsil forması üzrə 8 ixtisasla 
fəaliyyətini uğurla davam etdirir. 

Təhsil Nazirliyinin 2019 – 
2020-ci tədris ilində subbakalavr 
kimi ali təhsil müəssisəsinə əyani 
təhsil formasına imtahansız qəbul 
olmuş şəxslərin təhsillərinin öz ixti-
sasları və ya digər ixtisaslar üzrə 
qiyabi təhsildə davam etdirmələri 
haqqında 20 fevral 2020-ci il tarixli 
məktubuna müvafiq olaraq, filialda 
İnformasiya texnologiyaları və 
Menecment ixtisasları üzrə qiyabi 
təhsil qrupları açılmışdır. Müraciət 
edən tələbələr qiyabi təhsil forma-
sı üzrə müvafiq ixtisaslara köçürül-
müşdür. Eləcə də, 2 tələbə xarici 
ölkələrin təhsil müəssisələrindən 

köçürülmüşdür.
2019-cu ildən etibarən UNEC-

in Zaqatala filialında “Elektron 
universitet” modelinin tətbiqinə 
başlanmışdır və filial yeni infrast-
rukturla təmin edilmişdir. “Elekt-
ron universitet” modelinin tətbiqi 
ilə əlaqədar UNEC-in Zaqatala 

filialının professor-müəllim heyəti 
üçün distant təlimlər keçirilmişdir. 
Eksterndə təşkil olunan təlimin 
məqsədi tədris materiallarının 
keyfiyyətinin yüksəldilməsi, müasir 
standartlara uyğun hazırlanma-
sı və filialın professor-müəllim 
heyətinin “Elektron universitet” 
modelindən istifadə qaydaları 
barədə biliklərinin daha da artırıl-
ması olmuşdur. 

Filialın strukturuna əsasən, 
ümumi fənnlər kafedrasının adı 
dəyişdirilərək iqtisadiyyat və 
idarəetmə kafedrası adlandırılmış-
dır. 2016-ci ildə 12 nəfər müəllim 
heyəti ilə fəaliyyətə başlayan filial-
da hal-hazırda 37 nəfər professor-
müəllim heyəti çalışır.

Tədris prosesinin təkmilləş-
dirilməsi və keyfiyyətinin artırıl-
ması, elmi-pedaqoji potensialın 
yüksəldilməsi, maddi - texniki 
bazanın təkmilləşdirilməsi, ictimai-
ideoloji-sosial innovasiyaların 

və beynəlxalq əlaqələrin inkişaf 
etdirilməsi ilə əlaqədar tədbirlər 
planı təsdiq edilmişdir. Belə ki, 
tədbirlər planının birinci bəndinə 
əsasən, EDUMAN –“Elektron 
universitet” modelinin tətbiqinə 
başlanmışdır.

Filialda bütün müəllim və 

tələbələr üçün şəxsi kabinetlər 
açılmış, dərs cədvəlləri, tədris 
planları, fənn üzrə qruplar, tədris 
materialları, sərbəst işlərin qəbulu, 
apelyasiya müraciətləri, imtahan 
cədvəli və buraxılışlar elektronlaş-
dırılmışdır. Xatırladaq ki, tədrisin 
keyfiyyətinin qiymətləndirilməsi 
və idarə edilməsi üçün EDUMAN 
sistemi geniş imkanlar yaradır.

Bundan başqa, Nazirlər Ka-
binetinin 2 mart 2020-ci il tarixli 
“Təhsil müəssiələrində tədris və 
təlim-tərbiyə prosesinin dayandı-
rılması barədə” əmrinə əsasən. 
Azərbaycan Respublikasının 
ərazisində fəaliyyət göstərən 
 bütün təhsil müəssisələrində 
tədris, təlim-tərbiyə prosesi dayan-
dırılmış və dərslər Zoom proqramı 
üzərindən onlayn formatda tədris 
edilmişdir.

 “Koronavirus pandemiyası-
nın Azərbaycan Respublikasının 
ərazisində yayılmasının, onun 
törədə biləcəyi fəsadların qarşı-

sının alınması məqsədilə UNEC-
in Zaqatala filialında tədris və 
təlim-tərbiyə prosesinin dayandı-
rılması ilə əlaqədar olaraq distant 
təhsilə keçilmişdir. Pandemiya 
şəraitində təlim və tədris prosesi-
nin fasiləsiz və yüksək səviyyədə 
təşkilinə, professor-müəllim 

və tələbə heyətinin yeni təhsil 
şəraitinə adaptasiya olunmasına 
və dərslərdə mütəmadi iştirakının 
təmin edilməsinə daim nəzarət 
edilmişdir.

Əsası ulu öndər Heydər Əliyev 
tərəfindən qoyulmuş təhsil islahat-
ları hazırda Prezident İlham Əliyev 
tərəfindən müvəffəqiyyətlə davam 
etdirilir. Bu nöqteyi - nəzərdən 

son zamanlar Azərbaycan təhsil 
sistemində yeniləşmə, islahatların 
genişlənməsi, elmin naliyyətlərinin 
istehsalata tətbiqi sahəsində 
irəliləyişlər aydın görünür.

Respublikanın qabaqcıl elm 
və təhsil müəssisələrindən biri 
kimi UNEC də bu baxımdan 
fundamental elmi fəaliyyəti ilə 
öncül mövqedədir. Bunun məntiqi 
davamı kimi UNEC-in Zaqatala 
filialı regionda həm kadr hazırlığı, 
həm də bu bölgədə elmin 
inkişafına əhəmiyyətli töhfələr 
verir.

Bildiyimiz kimi, 2020-ci il 

sentyabrın 27-də Ermənistanın 
Azərbaycana hücumu ölkəmizdə 
44 günlük müharibənin 
başlanmasına səbəb oldu. 
Müharibə dövründə UNEC-in 
Zaqatala filialı ordumuza dəstək 
kampaniyalarında fəal iştirak 
etmiş, Ermənistan tərəfindən 

cəbhə xəttində və respublikanın 
mülki ərazilərində mütəmadi 
olaraq törədilən cinayətlərin, 
Azərbaycana qarşı həyata 
keçirilən işğalçı və təcavüzkar 
siyasətin sosial mediada 
yanlış şəkildə əks edilməsinin 
qarşısını almaq, ictimaiyyəti 
mövcüd şəraitlə bağlı düzgün 
məlumatlandırmaq məqsədilə 
filialın professor-müəllim heyəti 
və tələbə təşkilatları sosial 
şəbəkələrdə fəal iştirak etmişdir.

Filialın direktoru, fizika-
riyaziyyat elmləri doktoru, 
professor Orucəli Rzayev qeyd 
etdi ki,  2021-ci il aprelin 29-
da Azərbaycan Dövlət İqtisad 
Universitetinin Zaqatala filialının 
yaradılmasının 5 ili tamam olur. 
Ölkədə yüksək ixtisaslı iqtisadçı 
kadrların hazırlanmasında UNEC-
in müstəsna xidmətləri var. Bu 
ali məktəb ölkəmizdə sənaye, 
ticarət, maliyyə, statistika, vergi 
sistemi, marketinq, menecment və 
s. ixtisaslar üzrə kadr hazırlığı və 
elmi-tədqiqat mərkəzinə çevrilib. 
Zaqatala filialı da UNEC-in tərkib 
hissəsi kimi, öz səylərini əsirgəmir. 
Azərbaycanın təhsil ənənələrini 
bu dağlar diyarına gətirən  filial 
gələcəkdə daha çox ixtisas, 
professor-müəllim heyəti və tələbə 
kontingenti ilə fəaliyyət göstərməyi 
hədəfləyir. 

İlqar HƏSƏNOV,  
 “Xalq qəzeti”nin  

bölgə müxbiri 

UNEC-in Zaqatala filialı ölkədə ixtisaslı 
kadrların hazırlanmasında fəal iştirak edir

“Azərbaycan Respublikası regionlarının sosial-iqtisadi 
inkişafı Dövlət Proqramı”nın icrası ölkə iqtisadiyyatının 
inkişafında mühüm əhəmiyyət kəsb etməklə, makroiqtisadi 
sabitliyin təmin olunmasında, sahibkarlıq fəaliyyətinin 
genişlənməsində, yeni müəssisələrin və iş yerlərinin 
yaranmasında, irimiqyaslı infrastruktur layihələrinin 
həyata keçirilməsində, kommunal xidmətlərin səviyyəsinin 
yüksəldilməsində, nəticədə, əhalinin rifahının daha da 
yaxşılaşdırılmasında müstəsna rol oynayır.

Dünya alimləri əczaçılığın 
müasir problemlərini  

Bakıda müzakirə ediblər

Rektor xatırladıb ki, məhz 1938-ci ildə 
ölkəmizdə Azərbaycan Dövlət Əczaçılıq 
İnstitutu təşkil olunub: İftixarla qeyd etməliyəm 
ki, keçmiş SSRİ - nin türkdilli respubli-
kaları, həm də qonşu Türkiyə və İranla 
müqayisədə ali əczaçılıq təhsili üzrə ilk qurum 
məhz Azərbaycanda yaranıb və sonradan 
müharibənin başlaması ilə əlaqədar olaraq 
Azərbaycan Dövlət Tibb Universiteti əczaçılıq 
fakültəsinə çevrilib”.

Professor qeyd edib ki, respublikamızda 
əczaçılıqla məşğul olan mütəxəssislərin, demək 
olar, hamısı ATU -nun əczaçılıq fakültəsinin 
yetirmələridir. İndiyədək bu fakültənin 6 mindən 
artıq məzunu olub və onlar, əsasən, müalicə-
profilaktika müəssisələrində işləyirlər. Bu fakültə 
respublikamızla yanaşı, digər ölkələr üçün də 
ali təhsilli əczaçılar və elmi pedaqoji kadrlar 
hazırlayıb. Fakültə ölkəmizdə bu sahədə yeganə 
elmi tədqiqat mərkəzinə çevrilib. Elmi tədqiqat 
işlərinin yerinə yetirilməsi üçün Əczaçılıq kim-
yası kafedrasının nəzdində müasir əczaçılıq 
laboratoriyası qurulub.

Səhiyyə nazirinin müavini Elsevər Ağayev 
son əsrdə Azərbaycanda əczaçılığın inkişa-
fından danışıb və qeyd edib ki, bu inkişafda, 
əczaçı kadrların hazırlanmasında yubileyi qeyd 
olunan fakültənin böyük rolu olub. Əgər 100 il 
əvvəl Azərbaycanda cəmi 50 aptek var idisə, 
indi onların sayı 2900 -a çatıb. Topdansatış 
müəssisələrinin sayı 100 -dən çoxdur. Yeni 
əczaçılıq müəssisələri də yaradılır. Əgər  1998- 
ci ildə Azərbaycanda yalnız bir dərman istehsalı 
şirkəti var idisə, indi onların sayı dəfələrlə 
çoxdur. Hətta xarici ölkələrdən ölkəmizə 
dərman istehsalı sahəsində investisiya qoymaq 
istəyən şirkətlərin də sayı artır. O qeyd edib ki, 
bu gün Səhiyyə Nazirliyi istehsalçıdan isteh-
lakçıya kimi dərman vasitələrinin keyfiyyətinə 
və effektivliyinə nəzarəti həyata keçirir. Bu 
istiqamətdə işlər daim təkmilləşdirilir. ATU -da 
son illər aparılan islahatlar əczaçılıq təhsilinin 
gələcək inkişafına müsbət təsir göstərəcək.

ATU -nun əczaçılıq kimyası kafedrasının 
müdiri, Azərbaycan Əczaçılar Assosiasi-
yasının sədri Tahir Süleymanov ölkəmizdə 

bu sahənin tarixindən danışıb. Qeyd edib 
ki, zəngin təbii şəfaverici faktorlara və Şərq 
təbabəti təcrübəsinə əsaslanan Azərbaycan 
əczaçılığı dərin qədim köklərə malikdir. Hələ 
Qafqaz Albaniyası dövründə hazırlanmış 
məlhəmlərin və cövhərlərin Roma imperiyasına 
xaric edilməsinə dair saziş də bağlanmışdı. 
T.Süleymanov 1850 -ci ildə ölkəmizdə ilk dəfə 
olaraq Bankə qəsəbəsində aptek yaradıldığını 
xatırladıb. T.Süleymanov əczaçılığın keçdiyi 
inkişaf mərhələlərindən də söz açıb.

“Əczaçılığın müasir problemləri” mövzusun-
da keçirilən konqresdə əczaçılıq elminin bütün 
sahələri, eləcə də yeni dərman vasitələrinin 
yaradılması istiqamətində aparılan elmi-
tədqiqat işləri, həmçinin də praktik əczaçılığın 
maraq dairəsində olan problemli məsələlər 
müzakirəyə çıxarılıb. Türkiyənin Lokman 
Həkim Universitetinin rektoru, professor Bülent 
Gümüşel , AMEA-nın birinci vitse-prezidenti, 
Kataliz və Qeyri-üzvi Kimya İnstitutunun direk-
toru, akademik Dilqəm Tağıyev, Özbəkistanın 
S.Y. Yunusov adına Təbii Maddələrin Kimyası 
İnstitutunun direktoru, professor Şamansur 
Saqdullayev, Fransanın Marsel Universitetinin 
əczaçılıq fakültəsi, farmakoqnoziya və etno-
farmakologiya kafedrasının müdiri, professor 
Evelyne Ollivier, Kiprin Yaxın Şərq Universiteti 
Səhiyyə Elmləri İnstitutunun müdiri, profes-
sor K.Hüsnü Can Başer, Tbilisi Dövlət Tibb 
Universiteti, əczaçılıq fakültəsinin dekanı Ana 
Chincharadze, ABŞ-ın Cənubi Florida Universi-
teti, əczaçılıq fakültəsi, dekan müavini, pro-
fessor Yashmant Pathak, Təbriz Tibb Elmləri 
Universiteti kliniki farmakologiya kafedrasının 
müdiri, doktor Haleh Rezaee və digər iştirakçı-
lar müxtəlif mövzularda məruzələr ediblər. 

Konqresdə dərman vasitələrinin stan-
dartlaşdırılması və keyfiyyətinə nəzarət, 
yeni dərman maddələrinin sintezi, əczaçılıq 
sənayesi məhsulları və istehsalın sertifikat-
laşdırılması kimi mövzular müzakirə olunub. 
Tədbirdə əczaçılıq sahəsində dövlət siyasətini 
həyata keçirən qurumlar, özəl sektorun 
nümayəndələri, tədqiqatçılar, tədrislə məşğul 
olan professor-müəllim heyəti və tələbələr 
iştirak ediblər. 

Zərifə BƏŞİRQIZI, “Xalq qəzeti”

XX əsri Azərbaycan əczaçılığının 
inkişafında intibah dövrü hesab 
etmək olar. Çünki bu yüzillikdə 
Azərbaycanda əczaçılıq sahəsində 
ali təhsilin bünövrəsi qoyulub. 
Bu barədə Azərbaycan Tibb 
Universitetinin rektoru, professor 
Gəray Gəraybəyli “Əczaçılığın 
müasir problemləri” mövzusunda 
V Beynəlxalq Elmi Konqresin açılış 
mərasimindəki çıxışında bildirib.

Azərbaycan–Rusiya və Rusiya–Azərbaycan 
İşgüzar şuralarının birgə iclası keçirilib

İclasda çıxış edən iqtisadiy-
yat nazirinin müavini Elnur Əliyev 
ölkələrimiz arasında münasibətlərin 
inkişafında qarşılıqlı səfərlərin, 
yüksək səviyyəli görüşlərin mühüm 
əhəmiyyətini vurğulayıb. Bildirilib ki, 
hazırda Azərbaycanda 1000-dən 
çox Rusiya şirkəti fəaliyyət göstərir. 
Azərbaycan-Rusiya əlaqələrinin 
əsas istiqamətlərindən biri qarşılıqlı 
ticarətdir və bu sahədə əməkdaşlığın 
genişləndirilməsi üçün kompleks 
tədbirlər görülür. Rusiya Federa-

siyasında Azərbaycanın ticarət 
nümayəndəliyinin, Bakıda Rusiya İxrac 
Mərkəzinin nümayəndəliyinin açılması, 
qarşılıqlı ticarət missiyalarının həyata 
keçirilməsi və hər iki ölkə şirkətlərinin 
iştirakı ilə Azərbaycanda və Rusiyada 
keçirilən beynəlxalq sərgilər, birgə 
layihələrin icrası belə tədbirlərdəndir. 

Azərbaycanın Rusiya ilə ticarət və 
investisiya sahələrində əlaqələrinin 
genişləndirilməsində maraqlı ol-
duğunu diqqətə çatdıran E.Əliyev 
biznes təşəbbüslərinin stimul-

laşdırılmasında, işgüzar dairələr 
arasında əməkdaşlığın inkişafında 
və yeni tərəfdaşlığın qurulmasında 
Azərbaycan–Rusiya və Rusiya–
Azərbaycan İşgüzar şuralarının 
rolunu vurğulayıb.

Rusiya Federasiyasının iqtisa-
di inkişaf nazirinin müavini Dmitri 
Volvaç ölkəsinin Azərbaycanla 
münasibətlərə böyük önəm verdiyini, 
hər iki ölkə arasında iqtisadi-ticarət 
əlaqələrin inkişaf etdiyini vurğulayıb. 
Diqqətə çatdırılıb ki, kənd təsərrüfatı, 
nəqliyyat, sənaye və sair sahələrdə 
əməkdaşlıq imkanları genişdir və bu 
baxımdan işgüzar şuraların fəaliyyəti 
önəmlidir. Dmitri Volvaç ikitərəfli iqti-
sadi əlaqələrin inkişafında iş adam-
larının rolunu qeyd edərək onları fəal 
əməkdaşlığa dəvət edib.

Azərbaycan–Rusiya İşgüzar 
Şurasının sədri Səməd Qurbanov 
Rusiyanın Azərbaycanın əsas strateji 
və iqtisadi-ticarət tərəfdaşlarından 

olduğunu vurğulayıb, təmsil etdiyi 
İşgüzar Şuranın iş adamları ara-
sında əlaqələrin, işgüzar dairələr 
və dövlət qurumları arasında di-
aloqun genişləndirilməsi, yeni 
əməkdaşlıq imkanlarının araşdırıl-
ması istiqamətində fəaliyyəti barədə 
məlumat verib.

Rusiya–Azərbaycan İşgüzar 
Şurasının sədri Aleksey Repik iki ölkə 
arasında ticarət, investisiya qoyulu-
şu və digər sahələrdə əməkdaşlığın 
həyata keçirildiyini, Azərbaycan iş 
adamlarının Rusiyada bir sıra uğurlu 
layihələr reallaşdırdığını bildirib, iqtisa-
di əməkdaşlığın inkişafı istiqamətləri 
barədə fikirlərini bölüşüb.

Görüşdə hər iki ölkənin müvafiq 
dövlət qurumlarının nümayəndələri 
və iş adamları Azərbaycan və 
Rusiyanın biznes və investisiya 
mühiti barədə çıxış edib, iqtisadi 
tərəfdaşlığın genişləndirilməsi barədə 
fikir mübadiləsi aparılıb.

Tovuz  Rayon  İcra  Hakimiyyəti 
2021-ci ildə Tovuz rayonunda yolların təmiri işlərinin satın alınması məqsədilə 

AÇIQ  TENDER  ELAN  EDİR
Tovuz rayonunda yolların təmiri 

işlərinin yerinə yetirilmə müddəti ilin 
axırına qədərdir. 

Tender iştirakçılarına təklif olunur 
ki, öz tender təkliflərini möhürlənib 
imzalanmış şəkildə www.tender.gov.
az. portalı vasitəsilə təqdim etsinlər. 
Müqaviləni yerinə yetirmək üçün 
tender iştirakçıları lazımi maliyyə və 
texniki imkanlara malik olmalıdırlar. 
Tenderdə iştirak etmək istəyənlər 
80 manat məbləğdə iştirak haq-
qını aşağıda göstərilən hesaba 
köçürdükdən sonra Azərbaycan 
dilində tərtib olunmuş əsas şərtlər 
toplusunu Tovuz şəhəri, İstiqlal 
küçəsi 2 nömrəli ünvanda, Tovuz 
Rayon İcra Hakimiyyətindən və 
yaxud www.tender.gov.az. portalın-
dan (əlaqələndirici şəxs-Məmmədov 
Mübariz Məmməd oğlundan, telefon- 
050-264-62-48) əldə edə bilərlər. 

İştirak haqqı heç bir halda geri 
qaytarılmır.

Təşkilat-Tovuz Rayon İcra 
Hakimiyyəti 

H/h-
AZ03CTRE00000000000002513531

VÖEN-7300145781
Bank- Dövlət Xəzinədarlığı 

Agentliyi 
Kod-210005
VÖEN-1401555071
M/h-

AZ41NABZ01360100000000003944
S.W.İ.F.T CTREAZ22
İddiaçılar tenderdə iştirak üçün 

aşağıdakı sənədləri www.tender.
gov.az. portalı vasitəsilə təqdim 
etməlidirlər:

-tenderdə iştirak haqqının 
ödənilməsi barədə bank sənədi;

-tender təklifi (zərflərin açıldığı 
tarixdən sonra ən azı 30 bank günü 

qüvvədə olmalıdır);
-tender təklifi dəyərinin 1 faizi 

həcmində bank təminatı (ən azı 60 
bank günü qüvvədə olmalıdır);

-Azərbaycan Respublikasında 
vergilərə və digər icbari ödənişlərə 
aid yerinə yetirilməsi vaxtı keçmiş 
öhdəliklərin olmaması haqqında 
müvafiq vergi orqanından arayış; 

-iddiaçının son bir ildəki fəaliyyəti 
haqqında vergi orqanları tərəfindən 
təsdiq olunmuş maliyyə hesabatının 
surəti; 

-iddiaçının son bir ildəki maliyyə 
vəziyyəti haqqında bank arayışı;

-iddiaçının tam adı, hüquqi 
statusu, nizamnaməsi, qeydiyyatdan 
keçdiyi ölkə və rekvizitləri;

-iddiaçıların son bir ildə analoji 
işlər üzrə təcrübəsi və potensial 
imkanları haqqında məlumat. 

Sənədlər Azərbaycan dilində 

tərtib olunmalıdır (xarici dildəki 
tender təklifləri Azərbaycan dilinə 
tərcümə edilməlidir). 

Tender proseduru “Dövlət 
satınalmaları haqqında” Qanuna 
uyğun keçiriləçəkdir. İddiaçılar 
tenderdə iştirak üçün yuxarıda 
göstərilən sənədləri (tender təklifi 
və bank zəmanəti istisna olmaqla) 
19 may 2021-ci il saat 11.00-a, 
tender təklifi və bank zəmanətini 
isə 27 may 2021-ci il saat 17.00-a 
qədər www.tender.gov.az. porta-
lında yerləşdirməlidirlər. Göstərilən 
vaxtdan gec təqdim edilən sənədlər 
etibarsız hesab olunacaqdır. İddi-
açıların təkliflərinə 28 may 2021-ci 
il saat 11.00-da Tovuz Rayon İcra 
Hakimiyyətində baxılacaqdır. İddi-
açılar tenderin nəticələri ilə portal 
vasitəsilə tanış ola bilərlər.

 Tenderdə iştirak, tenderin 
qiymətləndirilməsi və digər bütün 
prosedurlar yalnız elektron qaydada 
portal vasitəsilə aparılır. İddiaçıların 
səlahiyyətli nümayəndələri iştirak 
edə bilərlər. Bu barədə məlumat 
www.tender.gov.az. internet saytında 
yerləşdirilmişdir. 

Azərbaycan–Rusiya və Rusiya–Azərbaycan İşgüzar 
şuralarının geniştərkibli birgə iclası keçirilib. İqtisadiyyat 
Nazirliyinin mətbuat xidmətindən AZƏRTAC-a bildirilib ki, 
tədbirdə hər iki tərəfdən rəsmi şəxslərlə yanaşı, sənaye, 
tikinti, kənd təsərrüfatı, tekstil, bank, qida, logistika  
və sair sahələrdə fəaliyyət göstərən 100-dək şirkətin 
nümayəndələri iştirak ediblər. 


